ՀԻՄՆԱՎՈՐՈՒՄ

«Հայաստանի Հան​րապետության Կառավարության և ԱՊՀ մասնակից պետությունների հումա​նիտար համա​գոր​ծակցության միջպետական հիմնադրամի միջև Հայաս​տանի Հանրապետության տարածքում հիմնադրամի մասնաճյուղի գործունեության պայմանների մասին» համաձայնագրի ստորագրման նպատակահարմարության վերաբերյալ

ԱՊՀ մասնակից պետությունների Հումանիտար համա​գոր​ծակ​ցու​թյան Խորհուրդը /ՀՀԽ/ ստեղծվել է 2005թ. օգոստոսի 26-ին ստորագրված «ԱՊՀ մասնակից պետությունների հումանիտար համագործակցության մասին» համաձայնագրի հիման վրա: Վերոնշյալ խորհրդի ստեղծումից հետո 2006 թ. մայիսի 26-ին Դուշանբեում տորագրվեց “Հումանիտար համագործակցության միջ​պետական հիմ​նա​դրամ /ՀՀՄՀ/ ստեղծելու մասին պայմանագիր”, որի արդյունքում ստեղծվեց ՀՀՄՀ-ն, որի նպատակն է նպաստել ԱՊՀ երկրների միջև միջ​մշա​կութային երկխոսության, միասնական հումա​նիտար դաշտի զար​գաց​մանը: Հիմնադրամն իր ծրագրերը իրականացնում է Գործադիր տնօրի​նու​թյան միջոցով, սերտորեն համա​գործակցելով Հումանիտար համագործակցության Խոր​հրդի /ՀՀԽ/, հու​մանիտար բնագավառում գործունեություն ծա​վա​լող միջազգային և տե​ղական կազմակերպությունների հետ:

Հիմնադրամի ստեղծման առաջին իսկ օրվանից Հայաստանը ակտիվորեն մասնակցում է ՀՀՄՀ ծրագրերին: 2009 թվականից սկսած Հայաստանում յուրա​քանչյուր տարի իրականացվում են 8 ծրագիր, որոնց թվում «Ա. Խաչատրյան մրցույթ», «ԱՊՀ երկրների թարգմանիչների և հրատարակիչների համաժողով», «Лики памяти», “Ոսկե ծիրան” միջազգային կինոփառատոնի ԱՊՀ կինոյին նվիրված բաժինը և այլն: Միևնույն ժամանակ ՀՀՄՀ տարեկան կազմակերպում է 45-50 ծրագիր, որին Հայաստանից յուրաքանչյուր տարի մասնակցում է  ավելի քան 200 մարդ: 

«Հայաստանի Հան​րապետության Կառավարության և ԱՊՀ մասնակից պե​տությունների հումա​նիտար համագործակցության միջպետական հիմնադրամի միջև Հայաս​տանի Հանրապետության տարածքում հիմնադրամի մասնաճյուղի գոր​ծու​նեության պայմանների մասին» համաձայնագիրը հնարավորություն կտա դյուրացնելու և առավել համակարգված դարձնելու աշխատանքները:    

Համաձայնագիրը սահմանում է «Հիմնադրամի մասնաճյուղ» և «Հիմնադրամի մասնաճյուղի աշխատակիցներ», «Հիմնադրամի մասնաճյուղի գույք» և մի շարք այլ եզրույթներ, նշելով, ամրագրելով վերջինիս գործունեության սկզբունքներն ու կառավարումը:
Համաձայնագիրը սահմանում է Հիմնադրամի մասնաճյուղի իրավունքներն ու պարտականությունները, նշելով, որ Հիմնադրամի մասնաճյուղի տարածքը և գույքը անձեռնմեխելի են, միևնույն ժամանակ պարտավորեցնելով, ով մասնաճյուղի տարածքը չի կարող ապաստարան ծառայել ՀՀ օրենսդրությամբ հետապնդվող կամ օտարերկրյա պետությանը հանձնման ենթակա անձանց համար:

Համաձայնագիրը ամրագրում է, որ Հայաստանի Հանրապետության կառա​վարությունը Հիմնադրամի մասնաճյուղին՝ իր գործառույթների իրականացման համար տրամադրում է տարածք կամ աջակցություն ցուցաբերում նման տարածքով ապահովելու համար, իսկ Հիմնադրամի մասնաճյուղի ղեկավարը միջոցներ է ձեռնարկում տրամադրվող տարածքի պատշաճ պահ​պանման, շահագործման և օգտագործման համար և պարտավորվում է չիրականացնել դրանց վնաս հասցնող գործողություններ: Վերոնշյալ գործընթացը սահմանվում է Հիմնադրամի և իրավասու մարմինների միջև ստորագրված առանձին պայմանագրերով:
Միևնույն ժամանակ ամրագրվում է, որ Հիմնադրամի մասնաճյուղի տարածքի և ավտոտրանսպորտի պահպանման ծախսերը իրականացվում են Հայաստանի Հան​րապետության կողմից՝ այդ նպատակով նախատեսված միջոցների հաշվին:

 Համաձայնագիրը սահմանում է, որ Հիմնադրամի մասնաճյուղը ազատվում է բոլոր տեսակի հարկերից, ներառյալ ավելացված արժեքի հարկը, տուրքերը և այլ պարտադիր վճարները, որոնք գանձվում եմ Հայաստանի Հանրապետության տա​րածքում, բացառությամբ այն հարկերի, որոնք իրենցից ներկայացնում են սպա​սարկման կոնկրետ տեսակների վճարներ:

Ըստ Համաձայնագրի, Հայկական կողմը և իրավասու մարմինները Հիմ​նա​դրամի մասնաճյուղին տրամադրում են Պայմանագրի մասնակից պե​տու​թյուն​ների մարմինների, Անկախ Պետությունների Համագործակցության մարմինների, այլ պե​տությունների և միջազգային կազմակերպությունների մարմինների հետ հարա​բեր​վելիս ծածկագրերի, սուրհանդակային և կապի հատուկ ծառայություններից օգտ​վելու իրավունք:
Համաձայնագիրը սահմանում է, որ Հիմնադրամի մասնաճյուղի ղեկավարը և աշխատակիցները հանդիսանում են միջազգային ծառայողներ, սակայն նաև հստակեցնում է, որ Հիմնադրամի մասնաճյուղի ղեկավարը և աշխատակիցներն իրավունք չունեն զբաղվելու ձեռնարկատիրական և անձնական կամ այլ անձանց շահերից բխող այլ գործունեությամբ, բացառությամբ գիտական, ստեղծագործական և մանկա​վար​ժական գործունեությունից:

Համաձայնագիրը անդրադառնում է նաև Հայաստանի հանրապետության քաղաքացի հանդիսացող մասնաճյուղի աշխատակիցների իրավունքներին և պար​տականություններին, շեշտադրելով, ար այդ իրավահարաբերությունները կանո​նա​կարգվում եմ ՀՀ օրենսդրությամբ:

Համաձայնագրով ամրագրվում, է, որ կիրարկման և մեկնաբանությունների ժամանակ առա​ջացած տարաձայնությունները և վեճերը կարգավորվում են Կողմերի միջև խորհրդատվությունների և բանակցությունների միջոցով: Միևնույն ժամանակ նշվում է, որ Կողմերի համաձայնությամբ, սույն Համաձայնագրում կարող են կատա​րվել փոփոխություններ, որոնք ամրագրվում են առանձին արձանա​գրություններով:

Հայաստանի Հանրապետության տարածքում Հիմնադրամի գործունեության դադարեցման դեպքում սույն Համաձայնագրի գործողությունը դադարում է, եթե կանոնակարգվում են գույքային և ոչ գույքային իրավահարաբերությունները, որոնց մասնակից է եղել Հիմնադրամի մասնաճյուղը, բայց ոչ շուտ քան Հիմնադրամի մասնաճյուղի գործունեության դադարեցման օրվանից 6 ամիս հետո:

Համաձայնագիրն ուժի մեջ է մտնում կիրառվում է ստորագման պահից և ուժի մեջ է մտնում Հայաստանի Հանրապետության Կառավարության կողմից՝ ներ​պետական ընթացակարգերը ավարտելու մասին գրավոր ծանուցումը ստա​նալուց հետո:

Ելնելով վերոգրյալից, ՀՀ մշակույթի նախարարությունը նպատակահարմար է համարում «Հայաստանի Հան​րապետության Կառավարության և ԱՊՀ մասնակից պետությունների հումա​նիտար համա​գոր​ծակցության միջպետական հիմնադրամի միջև Հայաս​տանի Հանրապետության տարածքում հիմնադրամի մասնաճյուղի գործունեության պայմանների մասին» համաձայնագրի ստո​րագրումը:

